	ՀԻՄՆԱՎՈՐՈՒՄ

«Հայաստանի Հանրապետության կառավարության 2005 թվականի դեկտեմբերի 29-ի N2334-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի

	1.
	Անհրաժեշտությունը և կարգավորման ենթակա հարաբերությունների ներկա վիճակն ու առկա խնդիրները.

	
	<<Տեխնիկական անվտանգության ապահովման պետական կարգավորման մասին>> ՀՀ օրենքի համաձայն՝ արտադրական վտանգավոր օբեկտների (այսուհետ` ԱՎՕ) փորձաքննություն իրականացնող մարմինները (10-րդ, 16-րդ և այլ հոդվածների համաձայն` ՀՀ ԱԻՆ Տեխնիկական անվտանգության ազգային կենտրոնը և հավատարմագրված անձինք) փորձաքննություն իրականացնելուց առաջ փորձաքննության հիմք են վերցնում 8-րդ հոդվածի 2-րդ մասով նախատեսված բնակչության հիգիենիկ և սանիտարահամաճարակային, շրջակա միջավայրի պահպանման, հրդեհային անվտանգության, շինարարական և այլ նորմերին համապատասխանության ուղղությամբ փորձաքննվողի ստացած եզրակացությունները, ակտերը և այլ փաստաթղթերը: Այսինքն առանց այս փաստաթղթերի ԱՎՕ-ների փորձաքննություն իրականացնող ՀՀ ԱԻՆ Տեխնիկական անվտանգության ազգային կենտրոնը և հավատարմագրված անձինք չեն կարող տալ փորձաքննության դրական եզրակացություն և պարտավոր են դադարեցնել ԱՎՕ-ի գործունեությունը: Ըստ օրենքի ԱՎՕ-ի փորձաքննության մեջ ներառված է հրդեհապայթյունավտանգավորության և հրդեհային անվտանգության փորձաքննությունը: <<Հրդեհային անվտանգության մասին>> ՀՀ օրենքի 30-րդ հոդվածի 2-րդ մասի համաձայն կազմակերպությունները պարտավոր են մշակել և իրագործել հրդեհային անվտանգության ապահովմանն ուղղված միջոցառումներ, սարքին վիճակում պահել հակահրդեհային համակարգերը, միջոցները և այլն: Ելնելով նշված պարտականություններից և օրենքով տրված իրավունքներից՝ փորձաքննվող կազմակերպությունները կամավոր դիմում են ՀՀ տարածքում գործող բազմաթիվ պետական ոչ առևտրային կազմակերպությունների և սահմանափակ պատասխանատվությամբ ընկերությունների, արդյունքում ստանում են համապատասխան եզրակացություններ կամ ակտեր: Ընդ որում ոչ ոք իրավունք չունի փորձաքննվող կազմակերպություններին պարտադրելու` ունենալ նման եզրակացություններ կամ ակտեր, այլ փորձաքննվող կազմակերպությունն ինքն է, քաղաքացիաիրավական հարաբերությունների շրջանակներում, ցանկանալով ապահովել իր հրդեհային անվտանգությունը և ունենալ տեղեկատվություն իր մոտ հրդեհային անվտանգության վիճակի մասին, դիմում ԱՎՕ-ի փորձաքննության շրջանակներում հրդեհապայթունավտանգավորության և հրդեհային անվտանգության փորձաքննություն ստանալու համար:

Սակայն, ՀՀ ԱԻՆ Տեխնիկական անվտանգության ազգային կենտրոնը, իր կանոնադրությամբ հրդեհապայթունավտանգավորության փորձաքննության կատարելու իրավասություն չունի, ինչը ԱՎՕ շահագործողին  ստիպում է, ՀՀ ԱԻՆ Տեխնիկական անվտանգության ազգային կենտրոնին դիմելուց առաջ լրացուցիչ դիմել հրդեհապայթունավտանգավորության փորձաքննության կատարելու իրավասություն ունեցող մասնավոր կազմակերպություններին:

	2.
	Առկա խնդիրների առաջարկվող լուծումները

	
	Առաջարկվում է ՀՀ ԱԻՆ Տեխնիկական անվտանգության ազգային կենտրոնին, բացի կանոնադրությամբ ամրագրված  տեխնիկական անվտանգության փորձաքննության իրականացման իրավասությունից, տալ նաև ԱՎՕ-ի փորձաքննության մեջ ներառվող հրդեհապայթունավտանգավորության և հրդեհային անվտանգության փորձաքննության կատարման իրավասություն: Նման իրավասությաան տրամադրումը`

- կդյուրացնի ԱՎՕ շահագործող տնտեսվարող սուբյեկտների գործունեությունը, նրանք տարբեր կազմակերպությունների դիմելու փոխարեն, իրենց իսկ ցանկությամբ, հնարավորություն կունենան դիմելով մեկ կազմակերպության` ստանալ իրենց անհրաժեշտ եզրակացությունները.

- հրդեհապայթունավտանգավորության փորձաքննություն կիրականացնի նաև մասնագիտացված և անհրաժեշտ տեխնիկական միջոցներով ու մասնագետներով համալրված կազմակերպությունը:

	3.
	Բնագավառում իրականացվող քաղաքականությունը

	
	Նախագծի ընդունմամբ կապահովվի հրդեհային անվտանգության մակարդակի բարձրացումը, տնտեսվարող սուբյեկտների համար մեկ պատուհանի սկզբունքի կիրառումը:

	4.
	Կարգավորման նպատակը  և բնույթը

	
	Ելնելով զանազան պետական ոչ առևտրային կազմակերպությունների և սահմանափակ պատասխանատվությամբ ընկերությունների կողմից իրականացվող փորձաքննության որակից` փորձաքննվող կազմակերպությունները դիմում են  ՀՀ ԱԻՆ Տեխանվտանգության կենտրոնին: Նախագծով բացառվում է տնտեսվարող սուբյեկտների միջև առկա անհավասարությունը` ՀՀ ԱԻՆ Տեխանվտանգության կենտրոնին մյուս սուբեկտների նման, ըստ Օրենքի` ԱՎՕ-ի փորձաքննության մեջ ներառված` հրդեհապայթունավտանգավորության փորձաքննություն իրականացնելու իրավասության տրամադրմամբ: 

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ արտակարգ իրավիճակների նախարարության կողմից:

	6.
	Ակնկալվող արդյունքը

	
	Սույն նախագծի ընդունմամբ`  
-հանրապետությունում կնվազի հրդեհային ռիսկայնության մակարդակը, որովհետև անցած տարիներին Տեխնիկական անվտանգության ազգային կենտրոնի կողմից (հրդեհապայթունավտանգավորության) փորձաքննված  շուրջ 1000 կազմակերպությունում հրդեհ չի գրանցվել: Հրդեհներ գրանցվել են այլ կազմակերպությունների կողմից փորձաքննված սուբյեկտներում.

-  պետական մասնագիտացված կառույցը հնարավորություն կունենա ՀՀ տարածքում գործող կազմակերպություններին մատուցել որակյալ և մատչելի ծառայություններ.

- որոշ ոչ մասնագիտացված  սահմանափակ պատասխանատվությամբ ընկերությունները հնարավորություն չեն ունենա գրավելու մենաշնորհային դիրք և հանդես գալու պետական կառույցների անունից.
- կխթանվի մրցակցությունը և մյուս կազմակերպություններն ուշադրություն կդարձնեն իրենց կադրերի վերապատրաստման, տեխնիկական հագեցվածության ապահովման վրա.

 - կստեղծվեն նոր աշխատատեղեր և կավելանան ՀՀ պետական բյուջեի մուտքերը: 

	7.
	Այլ տեղեկություններ (եթե այդպիսիք առկա են).

	
	
_______________________

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունմամբ այլ իրավական ակտեր ընդունման անհրաժեշտության չի առաջանում: 

	
	Միջազգային պայմանագրերով ստանձնած պարտավորությունների հետ համապա-տասխանությունը – համապատասխանում է ստանձնած պարտավորություններին

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	ՀՀ ԱԻՆ Տեխանվտանգության կենտրոնին ԱՎՕ-ի փորձաքննության մեջ ներառված` հրդեհապայթունավտանգավորության փորձաքննություն իրականացնելու իրավասության տրամադրմամբ ՀՀ պետական բյուջեի մուտքերը տարեկան կավելանան շուրջ 40 մլն դրամով:








